
Riżoluzzjoni tal-Parlament Ewropew dwar l-approċċ tal-UE lejn il-Belarus

Il-Parlament Ewropew,

– wara li kkunsidra r-riżoluzzjonijiet preċedenti tiegħu dwar is-sitwazzjoni fil-Belarus, 
b'mod partikolari dik tad-9 t'Ottubru 2008,

– wara li kkunsidra l-komunikazzjoni tal-Kummissjoni lill-Parlament Ewropew u lill-
Kunsill dwar l-Inizjattiva tas-Sħubija tal-Lvant,

– wara li kkunsidra l-pożizzjoni komuni tal-Kunsill rigward il-miżuri restrittivi kontra ċerti 
uffiċċjali tal-Belarus, li tissospendi għal sitt xhur ir-restrizzjonijiet fuq l-ivvjaġġar imposti 
fuq persunaġġi importanti fil-Belarus,

– wara li kkunsidra l-konklużjonijiet tal-Kunsill tal-15 u s-16 ta' Settembru 2008 dwar il-
Belarus,

– wara li kkunsidra d-dikjarazzjoni tal-Kummissjoni tal-21 ta' Novembru 2006 dwar ir-rieda 
min-naħa tal-Unjoni Ewropea li ġġedded ir-relazzjoni tagħha mal-Belarus u l-poplu 
tagħha fi ħdan il-qafas tal-Politika Ewropea tal-Viċinat (ENP),

– wara li kkunsidra l-Artikolu 103(2) tar-Regoli ta' Proċedura tiegħu,

A. billi kien irrimarkat li r-reġim ta' Lukashenko huwa nieqes minn kwalunkwe leġitimità 
demokratika u huwa l-aħħar dittattorjat fl-Ewropa, 

B. billi l-moviment 'Għal-Libertà' kien uffiċjalment irreġistrat mill-Ministeru tal-Ġustizzja 
tal-Belarus, 

C. billi l-awtoritajiet tal-Belarus ippermettew l-istampar u d-distribuzzjoni ta' żewġ gazzetti 
tal-oppożizzjoni fil-pajjiż,

D. billi l-Ministru għall-Affarijiet Barranin tal-Belarus, Siarhei Martynau, iddikjara li 'il-
Belarus hi ta' fehma pożittiva rigward il-parteċipazzjoni fl-Inizjattiva tas-Sħubija tal-
Lvant' u żied li l-Belarus għandha l-intenzjoni li tipparteċipa f'din l-inizjattiva, 

E. billi arresti u tiftix fl-uffiċċji tal-kapijiet tal-oppożizzjoni, ta' attivisti għad-drittijiet tal-
bniedem u ta' ġurnalisti indipendenti qed ikomplu,

F. billi l-awtoritajiet Belarussi jiċħdu d-dritt lil ħafna saċerdoti u sorijiet Kattoliċi Rumani li 
jippridkaw u jgħallmu,

1. Jilqa' b'sodisfazzjon il-progress reċenti fil-proċess ta' riforma fil-Belarus li qed iressaq lill-
pajjiż lejn konformità sħiħa mal-valuri demokratiċi u mal-standards Ewropej; jirrimarka, 
madankollu, li l-progress sar bil-mod ħafna;

2. Jilqa' b'sodisfazzjon id-dikjarazzjonijiet reċenti mill-Ministru għall-Affarijiet Barranin tal-
pajjiż li l-Belarus tista' tipparteċipa fl-Inizjattiva tas-Sħubija tal-Lvant; jenfasizza, 
madankollu, li kwalunkwe parteċipazzjoni mill-Belarus f'dan il-programm għandha tkun 
suġġetta għal kundizzjonijiet u tiddependi minn kemm l-awtoritajiet Belarussi jkunu lesti 
li jibdew juru rispett ġenwin għad-drittijiet tal-bniedem, għall-istandards demokratiċi u 
għall-istat tad-dritt;

3. Jistieden lill-Gvern tal-Belarus sabiex jikkonferma d-dikjarazzjonijiet tiegħu li huwa lest li 
jtejjeb il-koperazzjoni mal-UE u li joħloq kundizzjonijiet li jiffavorixxu aktar il-bidu ta' 
taħditiet bejn l-UE u l-Belarus; 

4. Iħeġġeġ, f'dan ir-rigward, lill-Gvern tal-Belarus biex jirrispetta d-drittijiet tal-bniedem 
billi:

(a) jirrispetta l-libertà tar-reliġjon tal-komunitajiet reliġjużi kollha fil-Belarus;

(b) jagħmel it-tibdil meħtieġ b'mod vitali fil-Kodiċi Penali tal-Belarus billi jneħħi l-
Artikoli 193, 367, 368 u 369-1, li wħud minnhom, b'mod partikulari l-Artikolu 193, 
issemmew minn Amnesty International u li huma użati ta' sikwit bħala mezz ta' 
ripressjoni;

(c) ineħħi l-ostakli kollha għar-reġistrazzjoni kif suppost tal-NGOs fil-Belarus;

(d) jieqaf mit-theddid bil-prosekuzzjoni kriminali, inkluż għal min ma jagħmilx is-
servizz militari fil-Belarus, kontra dawk l-istudenti li jkunu tkeċċew mill-
universitajiet għall-pożizzjoni ċivika tagħhom u li minħabba f'hekk kellhom ikomplu 
l-istudji tagħhom barra l-pajjiż;

(e) itejjeb it-trattament tal-minoranzi nazzjonali u r-rispett lejhom, inkluż ir-
rikonoxximent tal-korp elett b'mod leġittimu tal-Unjoni tal-Pollakki fil-Belarus - 
immexxija minn Angelika Borys - u tal-kultura, tal-knejjes, tas-sistemi edukattivi u 
tal-wirt storiku u materjali tal-minoranzi;

sabiex jintemm l-iżolament tal-pajjiż mill-bqija tal-Ewropa, impost fuqu nnifsu, u sabiex 
ir-relazzjonijiet bejn l-UE u l-Belarus jitjiebu b'mod sinifikanti; 

5. Itenni li l-Unjoni Ewropea ddikjarat li lesta ġġedded ir-relazzjoni tagħha mal-Belarus u 
mal-poplu tagħha fi ħdan il-qafas tal-ENP hekk kif il-Gvern tal-Belarus juri rispett għall-
valuri demokratiċi u għad-drittijiet bażiċi tal-poplu tal-Belarus;

6. Iqis li d-deportazzjonijiet ripetuti tal-qassisin u s-sorijiet Kattoliċi Rumani mill-Belarus 
jirrappreżentaw ksur serju tal-libertà reliġjuża tal-Kristjani f'dak il-pajjiż; huwa tal-fehma, 
f'dan il-kuntest, li l-Gvern tal-Belarus qed jikser aspett fundamentali tad-drittijiet tal-
bniedem u li l-azzjonijiet tiegħu qed jikkuntrarjaw il-proċess ta' bini ta' fiduċja bejn l-UE u 
l-Belarus;

7. Jistieden lill-Kunsill u lill-Kummissjoni biex ikomplu d-djalogu mal-Belarus u biex 
ifasslu politika fir-rigward tal-Belarus, suġġetti għal kundizzjonalità strettament pożittiva 
fuq il-bażi ta' approċċ gradwali, ta' pass wara pass, li jinkorpora benchmarks, skedi, 

klawżola ta' reviżjoni u riżorsi finanzjarji adegwati;

8. Jilqa' b'sodisfazzjon id-deċiżjoni tal-Kunsill li jissospendi l-miżuri restrittivi eżistenti għal 
perjodu ta' sitt xhur, bl-għan li juri li l-UE hija lesta li tibda l-koperazzjoni mal-Belarus;

9. Jistieden lill-Kunsill u lill-Kummissjoni biex jieħdu passi ulterjuri biex jissimplifikaw u 
jilliberaliżżaw il-proċeduri tal-viżi għaċ-ċittadini tal-Belarus, peress li azzjoni ta' dan it-tip 
hija kruċjali biex jitwettaq l-għan ewlieni tal-politika tal-UE rigward il-Belarus, jiġifieri l-
faċilitazzjoni u l-intensifikazzjoni tal-kuntatti bejn il-popli u d-demokratizzazzjoni tal-
pajjiż; iħeġġeġ lill-Kunsill u lill-Kummissjoni, f'dan il-kuntest, biex jikkunsidraw it-
tnaqqis tal-ispiża tal-viżi għaċ-ċittadini tal-Belarus li jkunu deħlin fiż-żona Schengen, li 
huwa l-uniku mod kif jiġi evitat li l-Belarus u ċ-ċittadini tagħha jsiru dejjem aktar iżolati; 
jitlob lill-awtoritajiet tal-Belarus biex itemmu l-prattika tagħhom li joħorġu viżi liċ-
ċittadini tagħhom biex joħorġu mill-pajjiż, b'mod partikolari lit-tfal u lill-istudenti;

10. Jistieden lill-Kunsill u lill-Kummissjoni biex iżidu l-għajnuna finanzjarja lill-midja 
indipendenti, lill-NGOs u lill-istudenti Belarussi li qed jistudjaw barra l-pajjiż; jilqa' 
b'sodisfazzjon l-appoġġ finanzjarju mogħti mill-Kummissjoni lill-'Università tal-Istudji 
Umanistiċi Ewropej' Belarussa li tinsab f'eżilju f'Vilnjus (il-Litwanja); jistieden lill-
Kunsill u lill-Kummissjoni biex jagħtu appoġġ finanzjarju lill-istazzjon televiżiv 
indipendenti Belarussu Belsat u biex iħeġġu lill-Gvern tal-Belarus biex jirreġistra lill-
Belsat uffiċjalment fil-Belarus;

11. Jistieden lill-Kunsill u lill-Kummissjoni biex iqisu miżuri għat-titjib tal-klima tan-negozju, 
tal-kummerċ, tal-investiment, tal-enerġija u tal-infrastruttura tat-trasport u l-koperazzjoni 
transkonfinali bejn l-UE u l-Belarus;

12. Jagħti istruzzjonijiet lill-President tiegħu biex jgħaddi din ir-riżoluzzjoni lill-Kunsill u lill-
Kummissjoni, kif ukoll lill-gvernijiet u l-parlamenti tal-Istati Membri, lill-Gvern u lill-
Parlament tal-Belarus u lill-Assemblej Parlamentari tal-OSCE u tal-Kunsill tal-Ewropa.


